
Aalisarsinnaanermut akuersissutinik arsaarinnissinnaanermut ilanngaasoqar-
sinnaanermulluunniit tunngatillugu § 37 naapertorlugu apeqqummut 071 2017-

imut tunngasoq

Inatsisartut suleriaasissaanni § 37, imm. 1 naapertoriugu tullinnguuttut Naalakkersui-
sunut apeqqutigisimavatit. Apeqqutigineqartut uannit akisassanngortinnegarsimapput.

1. "llumoorpa kilisaatiniit licensinik arsaarinnittoqartarnissaa imaluunniit ilanngaa-
soqartalernissaa Naalakkersuisut pimoorullugu anguniaraat?”

2. "Kingunipiluutaasinnaasut suut sillimaffigineqarpat? Qanorlu aaqgissuussiso-
qarnissaanik pilersaaruteqartoqarpa?”

3. "llumut Naalakkersuisup pimoorullugu tamanna anguniassappagu silatusaarne-
runerpa nalunagu sutigut nunatta kingunerluutigisinnaagaa?”

4. "lkiaroornartunik nunatta iluanut eqqussuinermi nakkutillisinnaasut politiit ilan-
ngaaserisullu sooq amerlanerulersinniarneqarnissaat suliniutigineqanngila?
llanngullugu sakkutoogarneq iluaqutaasinnaasumik qanoq atorneqarsinnaa-
va?"

5. "Nunatta avataaneersut tikittartut ganoq nakkutigineqarnerat ingerlanneqarpat?
Qanorlu pitsanngorsaasoqarnissaanik Naalakkersuisuniit pilersaarusiortogar-
niarpa?”

Ad 1. Apeqqutigineqartut aalisarsinnaanermut akuersissutinik tunineqarsinnaanermut
piumasagaatinut tunngatillugu siusinnerusukkut oqaaseqarsimaninnut attuumassute-
qarlutik apeqqgutaasutut paasivakka.

Naalakkersuisut hashi akuersaanngikkaat erseqqissarneqassaaq.

Siullertut erseqqissarneqassaaq Naalakkersuisut ataatsimut isigalugu aalisariutaatile-
gatigiit aalisarsinnaanermut akuersissutinik pigisaannik arsaarinninnissamik anguniaga-
ganngimmata. Naalakkersuisuttaaq ataatsimut isigalugu aalisarsinnaanermut akuersis-
sutini ilanngaasogartarnissaanik anguniagaganngimmata oqaatigineqassaagq.

Taamaattoq Aalisarnermut Piniarnermullu Naalakkersuisutut aalisariutit Kalaallit Nu-
naannut hashimik eqqussuinermut atorneqannginnissaat anguniarlugu suliniutinik ganoq
ittunik aallartitsisinnaanerput misissussallugu piareersimaffigaara. Aalisariutillu hashi-
mik egqussuinermut atorneqartarnerat pinngitsoortinniarlugu aalisarsinnaanermut aku-
ersissutinik tunniussisarnermut malittarisassat sukateriffigineqarniarpata sulissutigis-
sallugu piareersimaffigaara.

Ad 2. Kingunipiluutaasinnaasut suut pinegarnersut paasiuminaappoq tassunga ilan-
ngulluguy uanga nammineq Aalisarnermut Piniarnermullu Naalakkersuisutut aalisariutit

hashimik eqqussuinermut atornegartarnerat pinngitsoortinniarakku aalisariutaatileqati-
giinnut artukkiisinnaaneranut apeqqut pillugu. Tamannalu hashimik Kalaallit Nunaannut
eqqussuinermut akornusiisinnaappat piareersimaffigaara. Unammilligassamut tassunga
tunngatillugu tamatta akisussaaffimmik tigusisariagarpugut unammilligassallu taassuma
ilungersunartup aaqqiiffigineqarnissaa eqeersimaartumik sulissutigalugu.

Ad 3. Apeqqutiginegartoq assut paasiuminaatsutut isigineqarpoq, taamaammallu Naa-
lakkersuisut tamakkiisumik unneqgarissumillu akisinnaanngillat.

§ 37 naapertorlugu apeqqummi nr. 71-imi Akileraartarnermut Aqutsisoqarfiup suliassa-
qarfiannut tunngasumi apeqqutit ilaannut akissuteqgaqqullugu Akileraartarnermut Aqutsi-
sogarfik ginnuiginegarpoq. Taamaammallu Akileraartarnermut Aqutsisogarfik apeqqutit
ilaannut 4-mut 5-imullu akissuteqarpogq.

Ad 4. Pitsaassuseq amerlassutsilluunniit apeqqutaapput. Pinerluuteqgartartut ganoq eg-
qussuissallutik nassaarniallagqissiartuinnarmata ilanngaaserisoqarfiit akimorlugit ilin-
niartitsisarnissat ilisimasanillu avitseqatigiittarnissat pingaartinneruniarlugit Akileraar-
tarnermut Aqutsisoqarfiup toggarsimavaa. Angallatit tamakkerlugit assartorneqartullu
tamakkerlugit nakkutilliiffigissallugit piviusorsiortuunngilag. Taamaammat Akileraartar-
nermut Aqutsisoqarfiup nakkutiginninnerit annerusumik sammisariniarpai. Suliniute-
qarfigisassani tamani pingaaruteqarpoq isummerfigissallugu ilumut ilanngaaserisut
amerlanerit eqqussuinerup annikillinissaanut iluaqutaasinnaassanersut, arsaarinnin-
nerunermillu - toggaannartumik kingunegassanersut imaluunniit inuiagatigiinni toqgqis-
sisimanerunermik kingunegassanersut.

Kalaallit Nunaannut tassanngaanniillu angalasut amerliartornerat ilutigalugu Akile-
raartarnermut Aqutsisoqarfik najukkaniinnerusarnissaq anguniarlugu periusissamik su-
liagarpog, matumani nakkutillisarneq kiffartuussinerlu eqgarsaatigalugit.

"Sakkutuulersuisinnaanermut" tunngatillugu Issittumi Sakkutooqarfik matumani pineqa-
runarpoq. Apeqqut 5 innersuussutigineqarpoq, tassanilu sulegatigiinneq ingerlareermat

ogaatiginegarpoq.

Kalaallit Nunaannut egqussuisogarneranut tunngatillugu politiit aallaaviatigut nakku-
tillinermik suliagarneq ajorput. Tunngavissaqarluni pasillisogarsinnaappat aatsaat poli-
tiit misissuisinnaapput. llanngullugulu ogaatigisariagarpoq Kalaallit Nunaanni Politiit
naalagaaffik sinnerlugu sulisuummata.

Ad 5. Kalaallit Nunaannut isaaviit marluk agqutigatugit nakkutillineq suliarilluar-
neqarnerusarpogq; tassalu silaannakkut imakkullu. Suluusalinnut mittarfinni qgimmit ikia-
roorniutinik ujarlertarput, timinut misissuutit atornegarput, timit misissorneqartarput
ujarlerfigineqariutillu. Umiarsuittaaq ikiaroorniutinik gimmit ujarlerfigisarpaat, toqqor-
siviusinnaasullu ikuallattogartillugu pujorsiutinik atortogarluni misissuiffigineqartariutik.

Kalaallit Nunaanni sineriattuneq umiarsualivippassuaqarneriu pissutaallutik Akileraar-
tarnermut Aqutsisoqarfiup sumiiffitsigut suliniarnera unammillernartuuvoq. Pasinarto-
garsinnaanera aallaavigalugu misiligutigalugu misissuinerit aqqutigalugit nakku-
tillisogarpoq. Assersuutigalugu Islandimi, Savalimmiuni Danmarkimilu, Kalaallit Nu-
naanni Politiini, Umiarsualiveqarfinni, Issittumi Sakkutooqarfimmi allanilu ilanngaa-
serinermik oqartussaasut aalat attaveqaqatigiittarnerat tunngavigalugu navianar-
togarneranik nalilisoqartarpoq. Aamma umiarsuit Kalaallit Nunaannut tikinneri pillugit



nalunaarnernit pineqarsinnaapput imaluunniit umiarsualivinnut tikitsinnatik pissusis-
samisoortuunngitsumik pissusilersornerit pineqarsinnaallutik.

Naalakkersuisut iliuuseriniagaat nuna tamakkerlugu hashimik akiuiniarnermi sulinis-
samut pilersaarummi atuarneqarsinnaavoq.

